Арыс өзені
[bookmark: _GoBack]      Биік ыңғайлы, ең шұрайлы өлкенің бірі – Түлкібас ауданын екіге бөліп, қасиетті Арыс өзені ағады. Сырдария  өзенінің облыстағы негізгі саласы – Арыс өзені (378 км), ол Талас Алатауы мен Өгем тау жоталарының беткейлерінен басталып, жол-жөнекей Боралдай (130км), Ақсу (133 км), Машат (60 км) т.б. көптеген өзен суларымен толығады. Су жиналатын алабының аумағы 14900 км2. Кіші Ақсу тауының солтүстік беткейіндегі бұлақтардан басталып, Отырар ауданы жерінде Сырдария өзеніне құяды. Жоғарғы ағысы тау аңғарымен, төменгі ағысы жазық өңірмен өтеді. Өзеннің жоғарғы және орта ағысындағы арнасы кең, әрі түбі терең,  түбі қиыршық тасты, ағысының жылдамдығы ½ м/с. Жайылмасы 2 км-дей, арнасы 40-45м. Орташа су ағынының мөлшері 40,2 м/с. Өзен қар , жаңбыр суымен қоректенетіндіктен суы наурыз, сәуір айларында көбейіп, қазан – ақпан айларында суы азаяды.  Аудан аумағындағы Арыс өзінінің оң қапталынан Құлан, Балықты, Жыланды, Көкбұлақ, Көктаңды, Қайыршақты, Керейіт, сол қанатынан Жабағылы, Машат өзендері құяды. Басты салалары: Ақсу, Бадам, Боралдай, Жабағылысу, Құбырған, Машат. Арыс өзенінің Қайыршақты, Ақтасәулие бұлақтары, Қараүңгір өзені құяды.алабында шағын бөгендер салынған. Жауын – шашын суымен толығады. 1961 жылы Арыс – Түркістан каналы іске қосылғаннан кейін оның төменгі ағысындағы су өтімі 52,8 ден  31 м3/с-қа азайды. 
    «Арыс» сөзі көне арыс тайпаларының атауынан қалған деген болжам бар.
     Бірінші нұсқа бойынша: Қазақ тілінің түсіндірме сөздігінде «Арыс зат. Арбаның алдыңғы дөңгелектері мен артқы дөңгелектерін ұстастыратын ағаш. Біл рудан тараған өрен – жаран. Аса қамқор, азамат. Өз алдына бір арыс ел болады. Арыстай сын.   Зор денелі, қажырлы. Арыстай жігіт» деген түсініктеме берген. 
       Екінші тұжырым бойынша: арыс тайпаларын – тарихтағы Арий тайпалары деседі. Біз қазақ шежіре таратқанда  Ақарыс, Жанарыс, Бекарыс деп, осы үшеуінен қазақтың үш жүзін шығарып барып, руларды тарқатамыз. Сондықтанда Арыс сөзі көне арыс тайпаларының атауынан шыққан деуге толықтай негіз бар. 
     Арыс өзені мен Машат өзені Машат өңірінде қосылады. Бұл  екі судың бойы ең тоғай, қалың тал терек, жайқалған жиде. Машат бойы қайнап шығып жататын бастауларға толы. Міне, біздің Еңбек  ауылымыз осы табиғаты керемет Машат  өңірінде, Арыс өзенінің сол жақ қанатында  орналасқан.  
Сейдалиев Азамат.

